
Na osnovu člana 22 Statuta Brčko distrikta Bosne i Hercegovine – prečišćeni tekst
(Službeni glasnik Brčko distrikta BiH, broj 2/10), Skupština Brčko distrikta Bosne i
Hercegovine, na 70. redovnoj sjednici održanoj 25. jula 2012. godine, usvaja

ZAKON
O IZMJENAMA I DOPUNAMA ZAKONA O VLADI BRČKO DISTRIKTA BOSNE I

HERCEGOVINE

Član 1

U Zakonu o  Vladi  Brčko distrikta Bosne i Hercegovine (Službeni glasnik Brčko
distrikta BiH, brojevi: 19/07, 36/07,38/07,2/08, 17/08, 23/08 i 14/10) iza člana 15 dodaju se
novi članovi 15a i 15b koji glase:

„Član 15a
(Sekretarijat Vlade)

(1) Za vršenje stručnih i drugih poslova za potrebe Vlade formira se Sekretarijat Vlade.
(2) Nadležnost i organizacija Sekretarijata Vlade uređuju se ovim zakonom,

Poslovnikom o radu Vlade i organizacionim planom.
(3) Sekretarijat Vlade učestvuje u obavljanju poslova koji se odnose na: pripremu

sjednica Vlade, izradu plana rada Vlade i izvještaja o radu Vlade, nadzor nad
primjenom Poslovnika o radu Vlade, kontrolu izrade akata Vlade, kao i drugih
poslova koji se odnose na strateško planiranje i koordinaciju politika Vlade.

(4) Poslovi Sekretarijata koji se odnose na strateško planiranje, izradu planskih akata
Vlade i koordinaciju politika Vlade vrše se uz koordinaciju glavnog koordinatora
Vlade.

(5) Vlada ima sekretara koji rukovodi Sekretarijatom Vlade.

Član 15b
(Kabinet gradonačelnika)

(1) Gradonačelnik, s ciljem izvršavanja poslova iz svoje nadležnosti, organizuje Kabinet
u koji se imenuju članovi Kabineta na period trajanja njegovog mandata.

(2) Ne računajući savjetnike, gradonačelnik može imati najviše do pet članova
Kabineta.“

Član 2



2

U članu 27 stavu 6 umjesto tačke stavlja se zarez i dodaju riječi:
„ s tim što se prava i obaveze povezani s mandatom ne prekidaju do izbora nove Vlade“.

Član 3
(Kontinuitet prava proisteklih iz mandata)

Iza člana 27 dodaje se novi član 27a koji glasi:

„27a
(Kontinuitet prava proisteklih iz mandata)

U slučaju prestanka mandata člana Vlade, zbog ostavke ili razrješenja gradonačelnika prije
isteka njegovog mandata, smatra se da član Vlade, koji bude ponovno izabran na tu
funkciju u preostalom dijelu mandata novoizabranog gradonačelnika, ima prava koja
proizilaze iz mandata koji je započeo prije ostavke ili razrješenja gradonačelnika, kao da je
mandat trajao bez prekida.“

Član 4
Član 28 mijenja se i glasi:

„Član 28
(Razrješenje zbog sukoba interesa)

(1) Gradonačelnik i članovi Vlade ne mogu preuzeti dužnost i ne mogu vršiti svoju
funkciju ukoliko  je utvrđen sukob interesa propisan Statutom ili zakonom.

(2) Gradonačelniku prestaje mandat danom dostavljanja odluke o utvrđenom sukobu
interesa Skupštini Brčko distrikta BiH.

(3) Članovima Vlade prestaje mandat danom dostavljanja odluke o utvrđenom sukobu
interesa gradonačelniku.“

Član 5
Član 29 mijenja se i glasi:

„Član 29
(Prestanak mandata u slučaju potvrđivanja optužnice)

(1) Gradonačelnik ili članovi Vlade ne mogu preuzeti dužnost i ne mogu vršiti svoju funkciju
u slučaju potvrđivanja optužnice zbog krivičnog djela za koje je zakonom propisana kazna
zatvora od najmanje šest mjeseci ili u slučaju da im u toku istrage bude izrečena mjera
zabrane zbog koje ne mogu obavljati dužnost.
(2) Skupština je dužna utvrditi prestanak mandata gradonačelnika u roku od sedam  dana
od dana saznanja za potvrđenu optužnicu iz stava 1 ovog člana.
(3) Gradonačelnik je dužan utvrditi prestanak mandata člana Vlade u roku od tri dana od
dana saznanja za potvrđenu optužnicu iz stava 1 ovog člana.“

Član 6
Iza člana 29 dodaje se novi član 29a koji glasi:

„Član 29a

(Prestanak mandata u slučaju smrti, dugotrajne bolesti i gubitka poslovne
sposobnosti)

(1) U slučaju smrti ili dugotrajne bolesti zbog koje ne mogu obavljati dužnost duže od
šest mjeseci gradonačelniku ili članovima Vlade prestaje mandat.

(2) U slučaju gubitka poslovne sposobnosti utvrđene odlukom suda gradonačelniku ili
članovima Vlade prestaje mandat.“

Član 7
Iza člana 35 dodaju se novi članovi 35a i 35b koji glase:

„Član 35a
(Prava članova Vlade po prestanku mandata)

(1) Po prestanku mandata ili podnošenju ostavke prije isteka mandata, članovi
Vlade koji su prije aktuelnog imenovanja na tu funkciju imali status državnih i javnih
službenika, odnosno namještenika u organu uprave Distrikta, imaju pravo da se vrate na
prethodno radno mjesto, ukoliko je to mjesto upražnjeno.

(2) U slučaju da to radno mjesto nije upražnjeno, članovi Vlade iz stava 1 ovog člana
imaju pravo da se rasporede na drugo upražnjeno radno mjesto, u istom ili drugom organu
javne uprave, za koje je potrebna ista stručna sprema i ista ili slična struka kao i za ono na
koje su prethodno bili raspoređeni.

(3) Pravo iz stavova 1 i 2 ovog člana ostvaruje se na osnovu pismenog zahtjeva koji
se podnosi gradonačelniku u roku od 15 dana od dana:

a) isteka mandata;
b) prestanka obavljanja dužnosti člana Vlade iz člana 26 stava 4 ovog zakona;
b) stupanja na snagu podnesene ostavke.
(4) Po isteku roka iz stava 3 ovog člana, pravo  iz stavova 1 i 2 ovog člana prestaje.
(5) Gradonačelnik je dužan, u roku od 15 dana od dana prijema zahtjeva, donijeti

rješenje o raspoređivanju na radno mjesto.
(6) Pravo na povratak na prethodno radno mjesto nemaju članovi Vlade u slučaju iz

članova 28, 29 i 31 ovog zakona.
(7) Izuzetno od stava 6 ovog člana, član Vlade koji podnese ostavku u slučaju

potvrđivanja optužnice, a koji bude oslobođen optužbe, nakon pravosnažnosti rješenja o
obustavljanju krivičnog postupka zbog povlačenja optužnice, odnosno nakon
pravosnažnosti presude kojom se optuženi oslobađa od optužbe, ima pravo:
a) da se vrati na prethodno ili drugo radno mjesto pod uslovima predviđenim ovim članom;
b) da mu budu isplaćene naknade plata koje bi mu bile isplaćene za vrijeme trajanja
preostalog mandata;
c) na prelaznu novčanu naknadu ukoliko ne ostvari pravo predviđeno tačkom a) ovog
stava.
(8) Članovi Vlade koji ostvare pravo iz stavova 1 i 2 ovog člana nemaju pravo na prelaznu

novčanu naknadu iz člana 35 ovog zakona.

Član 35b

(Primjena člana 35a)

(1) Odredbe člana 35a ovog zakona primijenit će se i na članove Vlade i savjetnike
gradonačelnika kojima traje mandat u momentu stupanja na snagu ovog zakona.

(2) Na članove Vlade koji su bili imenovani na funkciju člana Vlade u mandatu koji je
prethodio aktuelnom mandatu primijenit će se član 35a pod uslovom da taj prethodni
mandat nije trajao duže od godinu dana.

(3) Lice koje je bilo član Vlade prije stupanja na snagu ovog zakona, a protiv koga je u
toku mandata pokrenuta istraga zbog koje je tom licu onemogućeno da se na njega
primijene stavovi 1 i 2 člana 35a, ima pravo vratiti se na prethodno radno mjesto
ukoliko se nakon pravosnažnosti rješenja o obustavljanju krivičnog postupka protiv
njega povuče optužnica, odnosno ukoliko se nakon pravosnažnosti presude
optuženi oslobodi od optužbe.

Član 8

Član 37a briše se.

Član 9
(Stupanje na snagu)

Ovaj zakon stupa na snagu osmog dana od dana objavljivanja u Službenom glasniku
Brčko distrikta BiH.

Broj: 01-02-594/12
Brčko, 25. 7.  2012. godine

